
 
 

 
 

 

  

ᐃᓅᖃᑎᒌᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᓕᕆᕕᒃ 

 

1 | P a g e  
 

ᐱᓇᓱᐊᕐᑕᕕᓂᕐᓂᒃ ᑐᓴᕐᑎᓯᒍᑎ 

ᔫᓂᒥᑦ ᓯᑉᑎᒻᐱᕆᒧᑦ 2024 

 

ᐃᓅᖃᑎᒌᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᓕᕆᕕᒃ ᖃᐅᔨᔭᐅᑎᑦᓯᒐᓱᐊᓲᖅ ᐅᐃᒪᓇᕐᑐᖃᓕᕐᐸᑦ ᐊᑐᐃᓐᓇᐅᒋᐊᖃᕐᓂᒥᒃ 

ᐊᒻᒪᓗ ᓴᐳᑦᔨᓂᕐᒨᓕᖓᔪᓂᒃ ᐱᓇᓱᐊᕐᓂᓂᒃ. ᐱᓗᐊᕐᑐᒥᒃ, ᐱᒍᑦᔨᕕᒃ ᐱᓇᓱᐊᖃᑎᖃᓪᓚᕆᓲᖅ 14-ᓂᒃ ᐅᑭᐅᕐᑕᑐᒥ 

ᓄᓇᓕᓐᓂᒃ ᓲᖑᓯᒋᐊᕆᒐᓱᑦᓱᑎᒃ ᐸᕐᓇᓂᕐᒥᒃ, ᐊᒻᒪᓗ ᐱᓇᓱᑦᑎᓂᒃ ᐊᒻᒪᓗ ᐊᑐᕐᑕᐅᒍᓐᓇᑐᓂᒃ ᖃᒥᑎᕆᔨᒃᑯᓄᑦ ᐊᒻᒪᓗ 

ᐊᓯᐅᒪᔪᓂᒃ ᕿᓂᕐᓂᓄᑦ. 

ᐋᕐᕿᒋᐊᕐᓯᒪᔪᖅ - ᓄᓇᕕᒻᒥ ᓱᓇᒥᑦᑐᓂᒃ ᐃᑯᐊᓪᓚᑌᓕᒪᑎᑦᓯᓂᕐᒧᑦ ᐸᕐᓇᓯᒪᐅᑎ (R-NFSCP):  

ᐃᓱᕐᕉᑏᑦ ᐱᓇᓱᐊᕐᑕᐅᓂᖏᑦ  

ᐱᕙᓪᓕᐊᓂᖓ ᑎᑭᑎᑦᓯᓂᐅᑉ ᓯᑕᒪᐅᔪᕐᑐᓂᒃ ᓄᑖᓂᒃ ᖃᒥᑎᕆᐅᑎᓂᒃ ᓄᓇᒃᑰᔫᕐᓂᒃ ᑲᔪᓯᔪᖅ. ᒫᓐᓇᓂᑕᐅᓂᕐᐹᖅ 

ᖃᓄᐃᓕᖓᓕᕐᒪᖔᑦ ᑐᓴᕐᑎᓯᒍᑎ ᐱᓯᒪᔭᕗᑦ ᖃᐅᔨᑎᑦᓯᔪᖅ ᐅᕙᑦᑎᓂᒃ ᓄᓇᒃᑰᔫᑉ ᑎᒥᖓ ᐊᐅᓪᓚᑎᑕᐅᓛᕆᐊᖓ 

ᓴᓇᕕᐅᔪᒧᑦ ᑯᐯᒃᒥ ᐆᒃᑑᐱᕆᒥ-ᓅᕕᒻᐱᕆᒥ. ᑎᑭᓐᓂᓴᖏᑦᑕ ᐅᓪᓗᖓ ᓈᒻᒪᓈᖏᓐᓇᑐᖅ 2025 ᕿᑎᖓᓂ. 

ᐳᕕᕐᓂᑐᒥ, ᐃᓄᑦᔪᐊᒥ ᐊᒻᒪᓗ ᐊᐅᐸᓗᒻᒥ ᖃᒥᑎᕆᔩᑦ ᐃᓪᓗᔪᐊᖏᑦ ᐱᔭᕇᕐᑕᐅᓚᐅᔪᑦ ᐊᒻᒪᓗ ᐁᑦᑑᑎᐅᑦᓱᑎᒃ 

ᑲᕙᒫᐱᒃᑯᖏᓐᓄᑦ ᑕᒃᑲᓂ ᐊᕐᕌᒍᒥ. ᐱᓇᓱᒍᑦᔨᓂᕐᒧᑦ ᐊᖏᖃᑎᒌᒍᑏᑦ ᑕᓯᐅᔭᕐᒥ, ᑲᖏᕐᓱᒥ, ᖁᐊᕐᑕᒥ ᐊᒻᒪᓗ ᐊᑯᓕᕕᒻᒥ 

ᖃᒥᑎᕆᔨᒃᑯᑦ ᐃᓪᓗᔪᐊᖏᓐᓄᑦ ᐁᑦᑑᑎᐅᓚᐅᔪᑦ ᐱᔭᕇᕆᐊᖃᕐᓱᑎᒃ ᐅᑭᐊᖑᓚᖓᔪᒥ. ᐱᓇᓱᒍᑦᔨᓂᕐᒧᑦ ᐊᖏᖃᑎᒌᒍᑏᑦ 

ᐁᑦᑑᑎᐅᓯᒪᓕᕐᑐᑦ ᓴᓪᓗᓄᑦ, ᐊᖏᔫᖕᖏᑐᑦ ᓄᑕᐅᓯᓕᕐᑎᕆᓃᑦ ᐱᒋᐊᕐᑕᐅᓚᐅᔪᑦ ᑕᒃᑲᓂ ᐅᐱᕐᖔᒥ, ᐊᒻᒪᓗ 

ᐱᔭᕇᕐᓂᖓ ᐁᑦᑑᑎᐅᓂᖓᓗ ᓂᕆᐅᒋᔭᐅᑦᓱᑎᒃ ᐅᐱᕐᖓᓴᒥ 2025-ᒥ.  

ᖃᒥᑎᕆᔩᑦ ᐃᓕᓐᓂᐊᓂᖓ 

ᖃᔪᓯᓂᖓ ᓄᓇᕕᒻᒥ ᖃᒥᑎᕆᔩᑦ ᐃᓕᓐᓂᐊᓂᖓᑕ ᐱᒋᐊᕆᐊᓪᓚᓛᕐᑐᖅ ᐅᑭᐊᖅ. ᐃᓅᖃᑎᒌᓂᒃ 

ᐊᑦᑕᓇᕐᑐᒦᑦᑎᓯᑦᑌᓕᓂᓕᕆᕕᐅᑉ ᐱᓇᓱᑦᑎᖏᑦ ᐃᓚᖃᕐᓗᑎᒃ ᐃᓕᑕᕆᔭᐅᒍᑎᓕᓐᓂᒃ ᐃᓕᓐᓂᐊᑎᑦᓯᔨᓂᒃ ᓯᕗᓕᓛᕐᑐᑦ 

ᐃᓕᓐᓂᐊᓂᕐᒥᒃ. 

SOPFEU ᑰᑦᔪᐊᒦᓚᐅᔪᑦ ᐱᓇᓱᐊᕈᓯᖓᓂ ᔫᓂ 17 ᐃᓕᓐᓂᐊᑎᑦᓯᒋᐊᕐᑐᓯᒪᑦᓱᑎᒃ ᓄᓇᒥ ᐃᑯᐊᓚᔪᓕᕆᓂᕐᒥᒃ. ᐱᖓᓱᑦ 

ᐃᓕᓐᓂᐊᑎᑦᓯᔩᑦ ᐃᓕᓐᓂᐊᑎᑦᓯᓚᐅᔪᑦ ᒪᕐᕉᓂᒃ ᐃᓕᓐᓂᐊᒑᓐᓂᒃ, ᐊᑐᓂᑦ ᒪᕐᕉᓂᒃ ᐅᓪᓘᓂᒃ ᐊᑑᑎᑦᓱᑎᒃ. ᐃᓚᖃᓚᐅᔪᑦ 

ᐅᓪᓗᒥ ᐊᑕᐅᓯᕐᒥ ᓱᕐᖁᐃᑕᐅᒋᐊᓕᓐᓂᒃ, ᐊᒻᒪᓗ ᐊᑑᑎᓪᓚᕆᑦᓱᑎᒃ ᐅᓪᓗᒥ ᐁᑉᐸᖓᓂ ᐊᑐᕐᓱᑎᒃ ᐊᒻᒪᓗ ᐋᕐᕿᓱᐃᑦᓱᑎᒃ 

ᐱᐅᒃᑯᑎᓂᒃ. ᑰᑦᔪᐊᕌᐱᒃ, ᐃᓄᑦᔪᐊᖅ, ᐳᕕᕐᓂᑐᖅ, ᑲᖏᕐᓱᐊᓗᑦᔪᐊᖅ, ᑕᓯᐅᔭᖅ, ᑲᖏᕐᓱᒃ ᓄᓇᒥ 

ᐃᑯᐊᓪᓚᑐᓕᕆᒍᑎᑖᕐᓯᒪᓕᕐᑐᑦ, ᐊᒻᒪᓗ ᖁᐊᕐᑕᐅᑉ ᐱᑦᓴᖏᑦ ᐊᐅᓪᓚᑎᑕᐅᓛᕐᓱᑎᒃ ᐱᓇᓱᐊᕈᓰᒃ ᒪᕐᕉᒃ ᙯᔫᒃ ᐃᓗᐊᓂ. 

ᑰᑦᔪᐊᖅ ᐃᓚᐅᓚᐅᔪᒻᒥᔪᖅ ᑕᒃᑲᓂ ᐃᓕᓐᓂᐊᓂᕐᒥ, ᖃᒥᑎᕆᔨᖏᑦ ᐱᐅᒃᑯᑎᖃᓕᕇᕋᓗᐊᕐᑎᓗᒋᑦ. ᑖᓐᓇ ᐃᓕᓐᓂᐊᓂᖅ 

ᓇᑯᕆᔭᐅᓚᐅᔪᖅ ᐊᒻᒪᓗ ᐅᐸᑦᑕᐅᓱᑎᒃ ᓄᓇᓕᒻᒥ ᐱᕙᓪᓕᐊᔪᓕᕆᔨᓄᑦ. 30 ᐅᖓᑖᓄᑦ ᖃᒥᑎᕆᔩᑦ ᐃᓚᐅᖃᑕᐅᓚᐅᔪᑦ 

ᑕᒃᑲᓂ ᐃᓕᓐᓂᐊᓂᕐᒥ.

ENPQ ᐃᓕᓐᓂᐊᑎᑦᓯᔨᒻᒪᕆᖓ ᔮᓇᑕᓐ ᒪᕐᑎᐊᓪ ᑲᖏᕐᓱᔪᐊᓕᐊᓚᐅᔪᖅ ᐊᐅᒡᒍᓯᐅᑉ ᓄᖕᖑᐊᓂ ᐱᖓᓲᔪᕐᑐᓂᒃ ᐅᓪᓗᓂᒃ 

ᐃᓕᓐᓂᐊᓂᕐᒧᑦ ᐋᓐᓂᓯᒪᔪᒥᒃ ᓄᓇᒃᑰᔫᒥᑦ ᐲᕐᓯᒐᓱᐊᕐᓂᒥᒃ 14 ᖃᒥᑎᕆᔩᑦ ᐃᓚᐅᕕᒋᓚᐅᔭᖓᓂᒃ. ᑖᓐᓇ 

ᐱᑐᐃᓐᓇᐅᖏᑦᑐᖅ ᐃᓕᓐᓂᐊᓂᖅ ᐊᑐᕐᓂᒥᒃ jaws-of-life-ᒥᒃ ᑭᑭᐊᒻᒥᒃ ᓇᑲᑎᕆᒍᑎᒥᒃ. ᑲᖏᕐᓱᔪᐊᖅ ᐊᒻᒪᓗ ᑰᑦᔪᐊᖅ 

ᓄᓇᓕᑐᐊᒃ ᑌᒣᑦᑐᒥᒃ ᐱᐅᒃᑯᑎᖃᕐᓱᑎᒃ. 

ᐊᓯᖏᑦ ᐱᓇᓱᐊᕐᓃᑦ 

ᓄᓇᕕᒻᒥ ᓱᓇᒥᑦᑐᓂᒃ ᐃᑯᐊᓪᓚᑌᓕᒪᑎᑦᓯᓂᕐᒧᑦ ᐸᕐᓇᓯᒪᐅᑎ (NFSCP) ᓄᓇᕕᓕᒫᒥ ᐊᒻᒪᓗ ᓄᓇᓕᓐᓂ 

ᐊᕐᕌᒍᑕᒫᕐᓯᐅᑏᑦ ᑐᓴᕐᑎᓯᒍᑏᑦ: ᓄᓇᓕᓐᓂ ᐊᒻᒪᓗ ᓄᓇᕕᓕᒫᒥ ᐊᕐᕌᒍᑕᒫᕐᓯᐅᑏᑦ ᑐᓴᕐᑎᓯᒍᑏᑦ ᐊᑎᓕᐅᕈᑎᐅᓚᐅᔪᑦ 

ᐃᓘᓐᓇᖏᓐᓄᑦ ᑲᕙᒫᐱᓐᓄᑦ ᐊᒻᒪᓗ ᐊᐅᓪᓚᑎᑕᐅᑦᓱᑎᒃ MSP-ᒧᑦ. 

ᕿᓂᕐᓂᒥᒃ ᖃᐅᔨᓴᕐᓂᖅ: ᒪᕐᕈᐃᑦ ᖃᐅᔨᓴᕐᑏᑦ ᓄᓇᓕᓐᓅᑎᑕᐅᓚᐅᔪᑦ ᑲᑎᕐᓱᐃᒋᐊᕐᑐᓱᑎᒃ ᑐᑭᓯᒋᐊᕈᑎᓂᒃ 

ᕿᓂᕐᓂᐅᖃᑦᑕᓯᒪᔪᑦ ᒥᑦᓵᓄᑦ, ᑭᐅᓂᕐᒧᑦ ᐱᓀᓗᑕᓂᒃ ᐊᒻᒪᓗ ᐊᑦᓱᕉᑎᐅᔪᓂᒃ, ᐊᒻᒪᓗ ᐱᐅᓯᒋᐊᕆᐊᓕᓐᓂᒃ, ᑕᒪᖏᓐᓄᑦ 

ᐃᒪᕐᐱᒥ ᐊᒻᒪᓗ ᓄᓇᒥ ᕿᓂᕐᓂᓄᑦ. ᖃᐅᔨᓴᕐᑏᑦ ᐃᓚᖃᓚᐅᔪᑦ ᐃᓅᖃᑎᒌᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᓕᕆᕕᐅᑉ 

ᐱᓇᓱᑦᑎᖏᓐᓂᒃ ᐊᒻᒪᓗ ᐃᓚᖃᕐᓱᑎᒃ Dr Peter Kikkert-ᒥᒃ ᐊᒻᒪᓗ Dr Ian Belton-ᒥᒃ ᐊᒻᒪᓗ ᐃᓕᓐᓂᐊᕕᕐᔪᐊᒥ 

ᐳᕐᑐᓂᕐᓴᐅᑉ ᑐᖓᓕᐊᓂ ᐱᔭᕇᕈᓯᕈᑎᑖᕐᓯᒪᔪᓂᒃ ᐃᓕᓐᓂᐊᑎᓂᒃ. ᑲᑎᖕᖓᓯᖃᑦᑕᓚᐅᔪᑦ ᐅᖄᖃᑎᖃᕐᓱᑎᒃ 

ᖃᒥᑎᕆᔨᒃᑯᓂᒃ, ᕿᓂᕐᑎᓂᒃ, ᒪᙯᑦᑎᑯᑦ ᓴᐳᒻᒥᔭᐅᕕᖏᓐᓂᒃ, ᐊᒻᒪᓗ ᑲᕙᒫᐲᑦ ᑲᑎᖕᖓᔨᖏᓐᓂᒃ ᐊᒻᒪᓗ ᑲᓇᑕᐅᑉ ᓯᑦᔭᖓᓂᒃ 

ᓴᐳᑦᔨᔨᓂᒃ. ᐃᓗᐃᑦᑐᖅ ᑐᓴᕐᑎᓯᒍᑎ ᖃᐅᔨᓯᒪᔭᖏᓐᓂᒃ ᑐᓂᔭᐅᓛᕐᑐᖅ. 

ᓴᓂᑭᓗᐊᒥ ᐱᓂᐊᕐᓂᖅ: ᓴᓂᑭᓗᐊᖅ ᐅᑭᐅᕐᑕᑐᒥ ᐅᐱᕐᖔᑯᑦ ᐱᖕᖑᐊᓂᕐᔪᐊᒧᑦ ᐃᓂᒋᔭᐅᓚᐅᔪᖅ ᔪᓓᒥ, ᓄᓇᕕᒻᒥᐅᑦ 

ᐱᖕᖑᐊᑏᑦ ᓯᑕᒪᓂᑦ ᓄᓇᓕᓐᓂᑦ ᐃᓚᐅᑎᓪᓗᒋᑦ. ᓱᖃᑦᓯᓂᖃᕐᑎᓗᒋᑦ ᐱᓂᕐᓗᑐᖃᓚᐅᔪᖅ ᐅᕐᓱᐊᓗᖃᐅᑎᖓᓂ ᓄᓇᓕᒻᒥ 

ᐊᐅᓚᑦᓯᔩᑦ ᕿᒫᖁᔨᑎᓪᓗᒋᑦ ᓇᐅᓕᒫᓂᒃ, ᐃᓚᐅᑎᓪᓗᒋᑦ ᓄᓇᕕᒻᒥᐅᑦ ᐱᖕᖑᐊᑎᖁᑎᕗᑦ, ᕿᒪᓪᓗᒍ ᓄᓇᓕᒃ. 

ᐊᒥᓱᒐᓚᓐᓂᒃ ᑫᕙᓪᓚᒍᓯᕐᓂᒃ ᓇᓗᓕᐅᒪᓇᕐᑐᓂᒃ ᑐᓴᐅᒪᖃᑦᑕᐅᑎᓂᖃᕐᓱᓂ ᐊᒻᒪᓗ ᐊᑐᐃᓐᓇᕈᕐᑎᓃᑦ ᐱᒋᐊᕐᓱᑎᒃ 

ᓯᐅᕈᒋᐊᖅ ᖁᔭᓈᕐᑕᐅᓚᖓᓱᑎᒃ ᕿᒫᖁᔨᒍᑏᑦ ᐊᐅᓚᑦᓯᔩᑦ ᖃᐅᔨᓴᑦᓯᐊᕆᐊᕐᓂᖏᑦᑕ ᖃᓄᐃᓕᖓᔪᒦᓐᓂᒥᒃ ᑭᖑᓂᖓᒍᑦ. 

ᐃᓕᑦᓯᔭᐅᒪᔪᑦ ᑕᒃᑲᖓᑦ ᐊᑑᑎᔪᕕᓂᕐᒥᑦ ᓲᖑᓯᒋᐊᕆᔪᑦ ᑭᖕᖒᒪᑦᓯᓂᕐᒥᒃ ᑐᓴᐅᒪᖃᑦᑕᐅᑎᖃᑎᖃᕐᓂᒥᒃ ᐱᓇᓱᐊᖃᑎᐅᔪᓂᒃ 

ᑐᑭᓯᓇᑦᓯᐊᑐᒥᒃ ᐊᒻᒪᓗ ᓄᓇᕕᒻᒥ ᐊᐅᓚᑦᓯᔨᓂᒃ. 

ᕿᓂᕐᓂᖅ ᐅᖓᕙᒥ: ᐃᓅᖃᑎᒌᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᓕᕆᕕᒃ ᖃᐅᔨᑎᑕᐅᓚᐅᔪᖅ ᐊᒻᒪᓗ ᓇᑯᕐᒦᑕᐅᑦᓱᓂ 

ᑲᔪᓯᑦᓯᐊᑐᒧᑦ ᕿᓂᕐᓂᒧᑦ ᐃᒪᕐᐱᒥ ᕿᓂᕐᓱᑎᒃ ᔪᓓᒥ ᓯᑕᒪᑦ ᐅᕕᒃᑫᑦ ᑲᖏᕐᓱᒥᑦ ᑰᑦᔪᐊᒧᑦ ᐊᐅᓪᓚᑐᕕᓂᐅᑦᓱᑎᒃ 

ᕿᓂᕐᑕᐅᕕᓂᐅᑎᓪᓗᒋᑦ ᓇᕝᕚᑕᐅᑦᓱᑎᓪᓗ. ᑲᑐᑦᔨᖃᑎᒌᑦ ᐱᖏᓐᓇᑐᓕᕆᔨᒃᑯᑦ ᑐᑦᑕᕕᖓ (JRCC) Trenton-ᒥ 

ᖃᐅᔨᑎᑕᐅᓚᐅᔪᖅ ᐊᒻᒪᓗ ᐊᐅᓚᑦᓯᓯᑦᓱᓂ ᕿᓂᕐᓂᒥᒃ ᕿᓂᕈᑎᓂᒃ ᐅᒥᐊᖃᕐᓱᑎᒃ ᐱᖓᓱᓂᑦ ᓄᓇᓕᓐᓂᑦ ᐱᓯᒪᔪᓂᒃ 

ᕿᓂᕐᓱᑎᒃ ᕿᓂᕐᕕᐅᖁᔭᐅᔪᓂ. Hercules ᖃᖓᑦᑕᔫᖅ ᐊᐅᓪᓚᑎᑕᐅᓚᐅᔪᖅ ᐃᑲᔪᕆᐊᕐᓱᓂ ᐃᓚᖃᕐᓱᓂ ᒪᕐᕉᓂᒃ 

ᓯᑯᓯᐅᑏᓐᓂᒃ ᐅᒥᐊᕐᔪᐊᓂᒃ, ᐊᒻᒪᓗ ᓄᓇᕕᒻᒥ ᖁᓕᒥᒎᓖᑦ ᖁᓕᒥᒎᖓ ᐃᓚᒋᔭᐅᒻᒥᓱᓂ. ᐊᖏᕐᑕᐅᑎᓪᓗᒍ ᓄᓇᓕᓐᓂ 

ᖃᐅᔨᒪᓂᖓ ᑲᕙᒫᐲᑦ ᑐᑭᒧᐊᑦᑎᓯᔨᖏᑦᑕ, ᐊᑑᑎᔪᖅ ᐋᕐᕿᑕᐅᓚᐅᔪᖅ. 

ᐱᓇᓱᐊᖃᑎᖃᕐᓂᒥᒃ ᐱᕙᓪᓕᐊᓂᕗᑦ ᑲᓇᑕᒥ ᓯᑦᔭᒥᒃ ᓴᐳᑦᔨᔨᒃᑯᓂᒃ ᐊᒻᒪᓗ ᐃᑲᔪᕐᑎᖏᓐᓂᒃ ᐊᒻᒪᓗ JRCC-ᒥᒃ ᐃᑲᔪᕐᓯᔪᑦ 

ᐱᐅᓯᒋᐊᕆᓂᕐᒥᒃ ᓄᓇᓕᓐᓂ ᐱᒍᓐᓇᓂᑦᑎᓂᒃ, ᑐᓴᐅᒪᖃᑎᒌᓐᓂᓂᒃ ᐊᒻᒪᓗ ᖃᐅᔨᒪᔭᑦᑎᓂᒃ ᐊᕕᖃᑎᒌᓐᓂᒥᒃ ᐃᒪᕐᐱᒥ 

ᕿᓂᕐᓂᓄᑦ. 

ᓯᐊᔭ ᑎᑳᓃ ᐅᒥᐊᕐᔪᐊᖅ ᓱᓂᕕᓂᖓ: ᐃᓅᖃᑎᒌᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᓕᕆᕕᒃ ᐱᓇᓱᐊᖃᑎᖃᓚᐅᔪᖅ ᓄᓇᕕᒻᒥ 

ᐃᑲᔪᕐᑎᓂᒃ ᐊᒻᒪᓗ ᑎᑭᑎᑦᓯᓱᑎᒃ 2-ᓂᒃ ᓄᓇᕕᒻᒥᐅᓂᒃ ᐊᕐᖃᐅᒪᔩᓐᓂᒃ ᖃᐅᔨᓴᕆᐊᕐᑐᑎᑦᓱᒋᒃ ᓱᒃᑯᓂᖏᓐᓂᒃ ᐅᒥᐊᕐᔪᐊᑉ 

ᐊᐳᕐᑐᕕᓂᐅᑎᓪᓗᒍ ᓯᑯᒧᑦ ᓄᓇᕕᓕᐊᕐᓱᓂ. ᑖᓐᓇ ᐊᑑᑎᔪᕕᓂᖅ ᐊᕙᑎᒧᑦ ᐱᓂᕐᓗᓂᓪᓚᕆᐅᑐᐃᓐᓇᕆᐊᖃᓚᐅᔪᖅ; 

ᑭᓯᐊᓂ, ᐱᑦᓯᐊᕋᓱᐊᒻᒪᕆᑦᓱᑎᒃ ᐱᓇᓱᐊᕐᓂᖓ ᐊᒥᓱᑦ ᐱᒍᓐᓇᐅᑎᓖᑦ ᐃᓱᒫᓗᓐᓇᕈᓐᓀᑎᑦᓯᓚᐅᔪᑦ ᐃᓱᒫᓘᑎᐅᔪᓂᒃ. 

ᐱᕕᑦᓴᖃᕆᐊᖃᕐᓂᖓ ᐃᑯᓪᓚᑎᑦᓯᒐᓱᐊᕐᓂᐅᑉ ᑖᑦᓱᒥᖓ ᐊᑑᑎᔪᒥᒃ ᑭᖑᕙᕆᐊᕐᑎᓯᓚᐅᕐᑐᖅ ᐅᒥᐊᕐᔪᐊᑉ 

ᐅᕐᓰᒋᐊᓪᓚᓂᖓᓂᒃ ᐊᒻᒪᓗ ᓱᕐᕃᓗᐊᖕᖑᐊᓱᓂ ᑰᑦᔪᐊᒥᒃ. 

ᐊᑦᑕᓇᕐᑐᒥᑦ ᕿᒫᑎᑦᓯᓂᕐᒧᑦ ᐸᕐᓇᓯᒪᐅᑎ: ᐱᒍᑦᔨᕕᒃ ᒫᓐᓇ ᐱᓇᓱᐊᕐᑐᖅ ᐊᑦᑕᓇᕐᑐᒥᑦ ᕿᒫᑎᑦᓯᓂᕐᒧᑦ ᐸᕐᓇᓯᒪᐅᑎᒥᒃ, 

ᓄᓇᒥ ᐃᑯᐊᓚᔪᖅ ᕿᒫᒋᐊᖃᓚᕿᑎᑦᓯᐸᑦ ᓄᓇᓕᓐᓂᒃ. ᐃᑲᔪᕐᑕᐅᒍᒪᓯᒪᕗᒍᑦ ᖃᓄᕐᑑᓂᕐᒥᒃ ᐱᓇᓱᖃᑎᑦᑎᓄᑦ 

ᓇᐅᑦᓯᑐᐃᓂᕐᒧᑦ ᐃᑲᔪᕐᑕᐅᒍᓐᓇᑐᐃᓐᓇᕆᐊᖃᕐᓂᓂᒃ ᑌᒣᑦᑐᖅ ᐊᑑᑎᒐᔭᕐᐸᑦ ᐊᒻᒪᓗ ᐊᑦᑕᓇᕐᑐᒨᕆᓗᓂ ᐃᓄᐃᑦ 

ᐃᓅᓯᖏᓐᓂᒃ. ᓯᓚᐅᑉ ᐊᓯᑦᔨᕙᓪᓕᐊᓂᖓ ᓱᕐᕃᒪᓕᕐᑐᖅ ᐅᑭᐅᕐᑕᑐᒥ, ᐳᕐᑐᓯᒋᐊᓪᓚᕆᑦᓱᓂ ᐅᕐᖂᓂᖓ ᓯᓚᐅᑉ, 

ᐊᖏᓕᒋᐊᕆᑦᓱᓂ ᐊᑦᑕᓇᕐᑐᒨᑐᐃᓐᓇᕆᐊᖃᕐᓂᓂᒃ ᑕᒪᑦᓱᒧᖓᓕᖓᔪᓂᒃ ᐊᑦᑕᓇᕐᑐᒨᑐᐃᓐᓇᕆᐊᖃᕐᓇᑐᒧᑦ. 

ᐱᓂᕐᓗᓂᐅᑉ ᑭᖑᓂᖓᒍᑦ ᑲᔪᓯᓂᕐᒧᑦ ᐸᕐᓇᓯᒪᐅᑎ: MSP ᖃᐅᔨᒋᐊᕐᕕᖃᓚᐅᔪᖅ ᐱᒍᑦᔨᕕᒻᒥᒃ ᑮᓇᐅᔭᖃᕐᓱᓂ $700,000-

ᓂᒃ ᐱᓇᓱᒐᕐᒥᒃ ᓄᐃᑦᓯᒍᒪᑦᓱᓂ ᐊᑐᓕᕐᑎᑕᐅᓂᖓᓄᑦ ᐱᓂᕐᓗᑐᐃᓐᓇᕆᐊᖃᕐᓂᒥᒃ ᓄᓇᕕᒻᒥ ᐊᐅᓚᑦᓯᓂᐅᑉ, ᐊᒻᒪᓗ 

ᓄᐃᑦᓯᓂᕐᒥᒃ ᓄᓇᕕᒻᒥ ᓇᐅᓕᒫᓂᒃ ᐊᑦᑕᓇᕐᑐᒨᕐᑌᓕᓂᕐᒥᒃ ᐃᓕᓐᓂᐊᑎᑦᓯᓂᕐᒥᒃ ᐊᒻᒪᓗ ᖃᐅᔨᔭᐅᑎᑦᓯᒐᓱᐊᕐᓂᒥᒃ 

ᐋᕐᕿᓯᒪᐅᑎᒥᒃ ᐊᒻᒪᓗ ᐸᕐᓇᓯᒪᐅᑎᒥᒃ. ᑖᓐᓇ ᐱᓇᓱᐊᕐᓂᖅ ᐱᒋᐊᕋᔭᕐᑐᖅ 2025-ᒥ ᐃᖏᕐᕋᓗᓂ ᐊᕐᕌᒍᓂᒃ 3-ᓂᒃ. 

ᓇᑯᕐᓴᖁᒍᑦ ᑐᖕᖓᓱᑦᑎᓯᒋᐊᒥᒃ ᑕᔅᑎᓐ ᕇᑦᒥᒃ ᐃᓅᖃᑎᒌᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᓕᕆᕕᒻᒧᑦ ᐊᐅᓚᐅᑎᓕᐅᕐᑎᐅᓱᓂ 

ᐱᓇᓱᒐᖃᓪᓚᕆᑦᓱᓂ ᐅᒥᐊᕐᓂᒃ ᓴᓇᒋᐊᓪᓛᕆᓂᕐᒥᒃ ᐊᒻᒪᓗ ᐋᕐᕿᓱᐃᔨᐅᓂᕐᒥᒃ. ᑕᔅᑎᓐ ᓱᕐᕃᓯᒪᓕᕇᕐᑐᖅ ᐊᒥᓱᒐᓚᓐᓂ 

ᓄᓇᓕᓐᓂ ᐃᓕᐅᕐᙯᖃᑦᑕᓱᓂ AIS-ᒥᒃ ᑰᑦᔪᐊᒥ, ᓴᓪᓗᓂ, ᐃᕗᔨᕕᒻᒥ ᐸᕐᓇᓯᒪᑦᓱᓂᓗ ᐃᓕᐅᕐᙯᒋᐊᒥᒃ ᐃᓄᑦᔪᐊᒥ ᐊᒻᒪᓗ 

ᐅᒥᐅᔭᒥ ᑰᑦᔪᐊᕌᐱᒻᒥᓗ ᑖᓐᓇ ᐱᓇᓱᓐᓇᖓ ᐱᔭᕇᖕᖏᓂᖓᓂ.   

ᓯᑕᒪᑦ ᔮᒫᖄ 300-ᓖᑦ ᕿᐊᕐᖑᔫᑦ ᐊᐅᓪᓚᑎᑕᐅᓚᐅᔪᑦ ᐊᐅᒡᒍᓯᒥ ᒪᕐᕉᒃ ᐳᕕᕐᓂᓕᐊᕐᑎᓗᒋᒃ ᐊᒻᒪᓗ ᒪᕐᕉᒃ ᐃᕗᔨᕕᒻᒧᑦ. 

ᐅᐃᓕᐊᒻ ᒪᒃᕃ ᐃᓕᓚᐅᔪᖅ ᐱᒍᑦᔨᕕᒻᒧᑦ ᐃᑯᐊᓪᓚᑎᑦᓯᑌᓕᓂᕐᒥᒃ ᐊᒻᒪᓗ ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒃ 

ᐱᓪᓗᑯᒋᐊᓕᓕᕆᔨᕈᕐᓱᓂ. ᐳᓛᕆᐊᕐᓯᒪᓕᕇᕐᑐᖅ ᓴᓪᓗᓄᑦ, ᖁᐊᕐᑕᒧᑦ, ᑰᑦᔪᐊᕌᐱᒻᒧᑦ, ᐃᕗᔨᕕᒻᒧᑦ, ᑲᖏᕐᓱᔪᐊᕐᒧᑦ, 

ᐊᑯᓕᕕᒻᒧᑦ, ᐃᓄᑦᔪᐊᒧᑦ, ᐅᒥᐅᔭᒧᑦ ᐊᒻᒪᓗ ᑰᑦᔪᐊᕌᐱᒻᒧᑦ.   

ᑐᕌᒐᕗᑦ ᐃᑯᐊᓪᓚᑎᑦᓯᑌᓕᓂᕐᒥᒃ ᐱᓪᓗᑯᒋᐊᓕᓕᕆᔨᓂᒃ ᐊᕐᕕᑕᕐᑎᓯᒋᐊᒥᒃ ᓄᓇᓕᓕᒫᓄᑦ ᑖᑦᓱᒪ ᐊᕐᕌᒎᑉ ᐃᓱᐊ ᑎᑭᓪᓗᒍ. 

ᐃᑯᐊᓪᓚᑎᑦᓯᑌᓕᓂᕐᒥᒃ ᐱᓪᓗᑯᒋᐊᓕᓕᕆᔨᐅᑉ ᐱᔭᑦᓴᖓ ᓴᐳᑦᔨᓂᖅ ᓄᓇᓕᒻᒥᒃ ᓇᓗᓀᕐᓯᓂᒃᑯᑦ ᐱᐅᓯᒋᐊᕆᐊᓕᓐᓂᒃ 

ᐃᑯᐊᓚᒥᑦ ᐊᑦᑕᓇᕐᑐᒦᑦᑌᓕᓂᕐᒥ, ᐃᑲᔪᖃᑦᑕᓂᖅ ᐱᕙᓪᓕᐊᑎᑦᓯᓂᕐᒥ ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒃ 

ᐱᓇᓱᐊᕐᓂᓂᒃ ᐊᒻᒪᓗ ᐃᑲᔪᕐᓗᓂ ᖃᒥᑎᕆᔨᓂᒃ ᑭᖕᖒᒪᑦᓯᐸᑕ. ᐊᒥᓱᒐᓓᑦ ᕿᒥᕐᕈᓃᑦ ᐱᔭᕇᕐᑕᐅᓚᐅᔪᑦ ᓄᓇᓕᓐᓄᑦ 

ᐊᕐᕕᑕᕐᑎᓗᒍ ᐊᒻᒪᓗ ᑐᓴᕐᑎᓯᒍᑏᑦ ᐁᑦᑑᑎᐅᓛᕐᓱᑎᒃ ᐃᓪᓗᔪᐊᓂᒃ ᓇᒻᒥᓂᓕᓐᓄᑦ. 

ᐃᓅᖃᑎᒌᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᓕᕆᕕᒃ ᐱᓇᓱᑦᑎᑖᕐᓯᒪᔪᖅ ᐁᑉᐸᓴᖓᓂᒃ ᐃᑯᐊᓪᓚᑎᑦᓯᑌᓕᓂᕐᒥᒃ ᐊᒻᒪᓗ 

ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒃ ᐱᓪᓗᑯᒋᐊᓕᓕᕆᔨᐅᑉ. ᕈᐁ ᓵᓚᓐ ᐃᓚᐅᓯᓛᕐᑐᖅ ᐱᓇᓱᑦᑎᑎᓐᓄᑦ ᓯᑉᑎᒻᐱᕆᐅᑉ 

ᕿᑎᖓᓂ. ᐊᕐᕌᒍᓂᒃ 30 ᐅᖓᑖᓄᑦ ᐱᓇᓱᑦᓯᒪᔪᖅ New Brunswick ᖃᒥᑎᕆᔨᒃᑯᖏᑦᑕ ᐊᓪᓚᕕᖓᓂ. 

 

 
 

ᑕᑯᓗᒍ ᒪᑉᐱᒐᖅ ᑭᖑᓪᓕᖅ ᐊᓪᓚᓯᒪᔪᕐᑕᓕᒃ ᐱᒍᑦᔨᕕᐅᑉ ᐱᓇᓱᑦᑎᖏᑦ ᑭᓇᒃᑰᒪᖔᑕ  

ᐃᓚᒋᐊᕈᑎ ᐊ - ᐱᓇᓱᑦᑏᑦ 

ᑯᕇᒃ ᓕᖕᑳᑦ, ᑐᑭᒧᐊᑦᑎᓯᔨ, ᑰᑦᔪᐊᖅ  

ᐅᖄᓚᐅᑎᖓ 819-964-2961, ᐱᑐᒍᑎᖓ 2312, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: clingard@krg.ca  

 

ᒥᑦᔅ ᕕᐊᓪ, ᐃᓅᖃᑎᒌᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᓕᕆᕕᒻᒥ ᐊᑕᐅᑦᓯᑰᕐᑎᓯᔨ, ᑰᑦᔪᐊᖅ 

ᐅᖄᓚᐅᑎᖓ 819-964-2961, ᐱᑐᒍᑎᖓ 2402, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: mvail@krg.ca  

 

ᐳᕆᔨᐊᑦ ᐸᕋᑏ, ᐃᓅᖃᑎᒌᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᓕᕆᕕᒻᒥ ᐊᐅᓚᑦᓯᓂᓕᕆᓂᕐᒥ ᐊᑕᐅᑦᓯᑰᕐᑎᓯᔨ, ᑰᑦᔪᐊᖅ 

ᐅᖄᓚᐅᑎᖓ 819-964-2961, ᐱᑐᒍᑎᖓ 2398, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: bparadis@krg.ca  

 

ᓖᓴ ᒨᓪᓴᓐ-ᓕᓐᑕᓐ, ᐊᐅᓚᑦᓯᓂᓕᕆᓂᕐᒥ ᐱᓪᓗᑯᒋᐊᓕᓕᕆᔨ, ᑰᑦᔪᐊᖅ 

ᐅᖄᓚᐅᑎᖓ 819-964-2961, ᐱᑐᒍᑎᖓ 2328, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: lmlinton@krg.ca  

 

ᑯᕆᔅ ᑕᕐᕿᐊᐱᒃ, ᐃᓅᖃᑎᒌᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᓕᕆᕕᒻᒥ ᐱᓪᓗᑯᒋᐊᓕᓕᕆᔨ ᐊᒻᒪᓗ ᐱᓇᓱᑦᑎᓂᒃ ᓯᕗᓕᕐᑎ 

(ᐅᖓᕙ), ᑰᑦᔪᐊᖅ 

ᐅᖄᓚᐅᑎᖓ 819-964-2961, ᐱᑐᒍᑎᖓ 2314, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: ktukkiapik@krg.ca  

 

ᔪᐊᑕᓐ ᔫᓐᔅ, ᐃᓅᖃᑎᒌᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕆᕕᒻᒥ ᐱᓪᓗᑯᒋᐊᓕᓕᕆᔨ (ᑕᓯᐅᔭᕐᔪᐊᖅ), ᑰᑦᔪᐊᕌᐱᒃ 

ᐅᖄᓚᐅᑎᖓ 819-929-3091, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: jjones@krg.ca  

 

ᓯᑏᕙᓐ ᐅᐊᓪᑯ, ᐃᓅᖃᑎᒌᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᓕᕆᕕᒻᒥ ᐱᓪᓗᑯᒋᐊᓕᓕᕆᔨ (ᐃᑭᕋᓴᕐᔪᐊᖅ), ᓴᓪᓗᐃᑦ 

ᐅᖄᓚᐅᑎᖓ 819-255-8801, ᐱᑐᒍᑎᖓ 228, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: swalker@krg.ca  

 

ᑕᔅᑎᓐ ᕇᑦ, ᐊᐅᓚᐅᑎᓕᐅᕐᑎ 

ᐅᖄᓚᐅᑎᖓ 819-964-2961, ᐱᑐᒍᑎᖓ 2416, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ:  dreid@krg.ca 

 

ᐅᐃᓕᐊᒻ ᒪᒃᕃ, ᐃᑯᐊᓪᓚᑎᑦᓯᑌᓕᓂᕐᒥᒃ ᐊᒻᒪᓗ ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒃ ᐱᓪᓗᑯᒋᐊᓕᓕᕆᔨ 

ᐅᖄᓚᐅᑎᖓ 263-688-2463 ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: wmccrae@krg.ca  

 

ᕈᐁ ᓅᓚᓐ, ᐃᑯᐊᓪᓚᑎᑦᓯᑌᓕᓂᕐᒥᒃ ᐊᒻᒪᓗ ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒃ ᐱᓪᓗᑯᒋᐊᓕᓕᕆᔨ 

rnolan@krg.ca  

 

ᖃᒥᑎᕆᔨᓂᒃ ᐃᓕᓐᓂᐊᑎᑦᓯᓂᕐᒥᒃ ᑲᒪᔨ, ᐃᓄᖃᖕᖏᑐᖅ 

 

ᐊᐅᓚᐅᑎᓕᐅᕐᑎ, ᐃᓄᖃᖕᖏᑐᖅ 

